
El ciudadano
que queremos

Perfil de egreso
de la Educación Básica

El estudiante se reconoce como 
persona valiosa y se identifica 
con su cultura en diferentes 

contextos.

El estudiante practica una vida 
activa y saludable para su 

bienestar, cuida su cuerpo e 
interactúa respetuosamente 

en la práctica de distintas 
actividades físicas, cotidianas 

o deportivas.

El estudiante aprecia 
manifestaciones 

artístico-culturales para 
comprender el aporte del arte a la 

cultura y a la sociedad, y crea 
proyectos artísticos utilizando los 

diversos lenguajes del arte para 
comunicar sus ideas a otros.

El estudiante aprovecha 
responsablemente las 

tecnologías de la información y 
de la comunicación (TIC) para 

interactuar con la información, 
gestionar su comunicación y 

aprendizaje.

El estudiante desarrolla 
procesos autónomos de 

aprendizaje en forma 
permanente para la mejora 
continua de su proceso de 

aprendizaje y de sus 
resultados. 

El estudiante comprende y 
aprecia  la dimensión espiritual 

y religiosa en la vida de las 
personas y de las sociedades.

El estudiante indaga y comprende 
el mundo natural y artificial 

utilizando conocimientos 
científicos en diálogo con saberes 
locales para mejorar la calidad de 

vida y cuidando la naturaleza. 

El estudiante interpreta la realidad
y toma decisiones a partir de 

conocimientos matemáticos que 
aporten a su contexto.

El estudiante gestiona proyectos 
de emprendimiento económico o 

social de manera ética, que le 
permiten articularse con el 
mundo del trabajo y con el 

desarrollo social, económico y 
ambiental del entorno.

El estudiante se comunica
en su lengua materna, en castellano

como segunda lengua(*) y en inglés como 
lengua extranjera de manera asertiva y 
responsable para interactuar con otras 
personas en diversos contextos y con 

distintos propósitos. 

El estudiante propicia la vida en 
democracia a partir del 

reconocimiento de sus derechos y 
responsabilidades y de la 

comprensión de los procesos 
históricos y sociales de nuestro 

país y del mundo. 

(*) Este aprendizaje es para aquellos 
estudiantes que tienen como lengua materna 
una de las 48 lenguas originarias o lengua de 
señas, y que aprenden el castellano como 
segunda lengua. 

Non onanabo itan non apariaibo 1 riki westiora kirika wisha 
mia axona, mesko non axebo itan non jema jaskara winotaboki.

Nato kirikainra mia yoiai non jema winonibo, esé, meke, sama 
jawekibo noa moabi axe axekiranaki. Nato onan jawekiboriki 
yosibo yokaxon wishabo.

Nenora noa onamai jaskarainoax noa rarebobo ikax biananai, 
jemabo pikotai, jainoax noa raenanai, non mai itan noa 
koshikanai jawekiboki ikaki.  Minra yoyo ati jake min axeamis 
itan min rarebobetan jabaon mia shinan pextianxonti kopi.

Dirección de Educación Intercultural Bilingüeninra meniai nato 
wishabo, non axemeranoaxbi, non kanomeranoaxbi itan non 
ikoain meranoaxbi yoyo akaibo noa iti kopi.

Japari yoia

Non mai            1Ja yoiai

6



Non mai

Nenora non oini kai non 
jaskáakin nato nete non 
oinaiki. Non mai, non paro, 
ian, nete koshia ibobo, jiwi, 
waste itan wetsaboribi.
Jaskarabo onanoxonra non 
onan benbo itan ainbonin 
yoiabo yoyo aki kai.

7

Winotabo yoia                     Onan yosiOnan yosi



Soi Sani riki Shipibo joni, ja iki non axe 
jawekibo kikin akin onana joni, jawen 
nawan join jane iki Luis Márquez Pinedo. 

Soi Sani riki 2 Unidos de Pachitea 
jemankonia, ja riki axeamis. Jawen 
jemanra non axe jawekibo keyotamapari 
iki. 

Non onan joni

9

Winotabo yoia



“Non mai ikainra jake mesko nete, xenabaon nete, 
nato maxko noyaibaon nete, yoina noyaibaon 
nete, yoinabaon mebiyabaon nete, nii koiranabaon 
nete, kaya nete, rao ibobaon nete, ja netebo iki non 
kikiankin onana jawekibo”.

Wetsa netebo

10

Winotabo yoia                     Onan yosiOnan yosi



“Non onanke jiwibo; jarake 
ani jiwi, maxko, beshe, 
jaribake bimi kokoti itanribi 
kokotima bimibo, jaskara 
kopira jaabo non koiranti 
jake, ja non koiranakayara 
jabaon mesko niwe noa 
chitexonai, jatian isin 
koshimatani nokotai, koiranyama mesko 
niwe pontebeiranxon ani isinbaon noa aka jake”. 

Nii koiranti

11

Winotabo yoia

Winotabo yoia                     Onan yosiOnan yosi



“Noa iresbiresi jikiti atipanyamake ani nii 
ikainko, tsoa kayosma ikainko. Minpari 
yokati jake, ja yokati jaweki iki nii nisa 
bitanan ponskiti, mia beskitai, jainxonpari 
min yokatai: “Eara min niimeran jikiai ea 
akinwe, eara bababo, bakebo, min chiobo 
jawekiati bixoni joke” akin”.

Jaskarainbo jikirestima

13

Winotabo yoia



Winotabo yoia                     2

Jakonax non niibo betan jati

“Noa jakonax jatikopira jatibi jonibaon 
aniakin niibo banati jake. Jakiribira non 
xoxomati jake, yamarake jaskashamanxon 
ramashokobi non jakonshamanxon 
jawekibo ati.

14

Onan yosiOnan yosi



Winotabo yoia

Ramatianbo yamake moa bawa 
bero, kopen; jaskaribi non oinai nato 
jawekibo noibatitai; xena, isabo, 
yoinabo ja jawekibo”.

15



Winotabo yoia                     2

Onan Joni

Pakan Meni riki shipibo 
joni, ja iki axeamis, Kayaria 
jemamea. 

Non maiki yoyo ika

“Non mai riki noa jan jakoankin ikina. Maiyoma ikax noa 
onitsapikeanke, maia ixon non shinanai jainnoara en pei 
bii kai, jainoara en mapó biti jake, jainnoara en yomerati 
jake, jainnoara yoinabo retexon yonanxon en jawekiati 
jake iki, non kaibobobetan ixon non jaskaakin shinanai”. 

16

Onan yosiOnan yosi



Winotabo yoia

“Jarake wetsa neteboribi, reken iki Jene Nete; jain jake 
noakeska jonibo, noa ikinkaskin jainoa ikabaon boa noa 
kai, jain noa keyoyamai. Jaribake Panshin Nete, jatibi 
jonibo jakoma jawekibo non neten ixon akabo jain ikanai”. 

Wetsa netebo

17



Winotabo yoia                     2Onan yosi

18

Onan yosi



Winotabo yoia

“Niibo iki joniboribi, koshibo itan 
koshimaboribi, iboyabo, kayaya. Jene 
iki iboyaboribi, jatian jaskara ixon 
jabaonribi jawekiati jake, jarake jiwibo, 
nishibo kikin icha jeneya, jainnoa onpax 
non xeati atipanke. 

Onpax betan niibo

19



Winotabo yoia                     3

20

Onan yosiOnan yosi



Winotabo yoia

“Jaskara ikatiai jawekibo tii arestima, 
oinresti nonamakopi, jain tsoabi 
yamakebi non shinanmeran jakatiai 
jainra jawen ibo itinke ixon, jaweki non 
tii atania ikatiai oi bei tirin iki, onsa kana 
jaskara ikatiai moatian”.

Jaskarainbo jikirestima

21



Winotabo yoia                     3

Jakonax non niibo betan jati

Rekenpari non jakoankin samati jake, samayamaxon 
non tsoa oinyamai, jakoankin samaketian ja non samata 
jonibaon noa eseai, noa axeai jaskatax itibo, jaskakin 
samata ixon rekenpari nopatax ika non rarebo non yoiti 
jake, jaskatima riki, jaskarara mia winonake akin. 

Onan joni

Biri Mano riki onanya joni, 
jaskaribi iki Rimon jemanko 
jato axe akai, ja riki San 
Francisco jemankonia, 
ja tetai jemankora noa 
nokoti atipanke karon 
iamax motoronin.

22

Onan yosi



Winotabo yoia

“Non shinanmeran mai iki, jaomeax noa teeti itan 
non jaweki ati. Jain jaweki anoxon non yokati jake, 
non banabaon noa ixona itikopi. Waixaran jake mesko 
jiwibo, jabo iki rerarestima, yoixon non ati jake, ja iki non 
rekenbaon yoiai jawekibo.

Moatian non mai ika iki jain noa iresbiresi jatima, mai non 
irake ati jake jan noa yoabo noa meniai kopi”.

Non maiki yoyo ika

23



Winotabo yoia                     3

Onpax betan niibo

Non yoiti atipanke nato Maijoshin jema ochoma 
Chanajao moatian paro ipaonike, rama iki westiora ian, 
jain jake kikin jakon jene itanribi niibetan jakoni jaa, jatibi 
niibo iki jiriaboribi itanribi jawen iboyaboribi.

24

Onan yosiOnan yosi



Winotabo yoia

Iboya iketian Noa neskabires jikiti atipanyamake, 
jawekeska ikax noa ochaya iketian jawekeska noa winoti 
atipanke. Noa isinti atipanke iamax noa kaibi niweabaya 
oi paketi atipanke.

Jikirestimabo

25



Winotabo yoia                     4Onan yosi

Noa jakonax jatikopi, 
noa noiayananax 
jati, paen paentima, 
kaibobobetan 
ramianantima, noa 
jayata jawekinin 
akinananti, itanribi jakon 
shinan nobe oxaibetan 
akax jabekonti, ja iki westiora meke jaweki, non sama jaweki 
itan jaskatax non jaa non yoibea jawekin noa jakon kati kopi.

Jakonax non niibo betan jati

Nato jonin jane riki Isa 
Sina, ja riki Psicologo joni 
shinanmeran isinaibo jato 
raonai, jaskaribi iki non 
raobiri jato raonti onan, ja 
iki paro rebokia, Betania 
jemamea.

Isa Sina

26



Winotabo yoia

Non axebo riki mesko netenko raenani ja iti; jiwibobetan, 
jenemeabetan, niwemeabetan, jonibobetan itanribi 
wishtimamea jonibobetan. Jaara neskarabires non 
oinyamai, jaara non oinai jaweki xeaibaonres.

non mai-non nete

27



Winotabo yoia                     4Onan yosi

“Jatibi rao jaton iboya iki, wetsatianra jiwiboribi 
winiai, onisai non jiwi xateaitianbichoma non 
axeboribi moa yosmaitian.

Nokon papashokon ea yoikatitai rao xeakinkan jakon 
shinanyaxon ati, jakoma shinanyaxon non aka jakoma 
shinamanres noa boai”.

Non raobo

28



Winotabo yoia

“Jenera wetsa nete iki, jainra jake jan jene koshiabo, 
jabaonribi onpax noa xeamai, akoron iki iresama, ja 
iki mesko mashi imaibiri, roninbiribi iki kawantanai, 
akoronkeskama iki ja, jatian bawin, koshoshka jabo iki jene 
koshi akaboribi. 

Jene Nete 

29



Non Nete2Ja yoiai

30



Non Nete

Wai riki jain mesko 
yoabo banakanai, 
westiora yoabicho jain 
banayamakanai. Nato 
yoabora banakanai 
jaton awinbetan, jaton 
bakebobobetan, jaskaxon 
jaton rarebobetan 
jawekiati. 

Non wai, non rarebo 

itan non jema

31

Winotabo yoia                     Onan yosi



Non xobonra noa jakanke: Non awin, 
non bakeranon, non bakexontako, non 
tita, non papa, jaribati atipanke wetsa 
non rareboboribi.

Non rarebobo 

33

Winotabo yoia



Xane Rawa

Canaán de Cachiyacu 
jemankonia

Xane: Xane riki westiora peiya yoina, 
panshin betan yankoman sikaya, chanatio ani.

Rawa: Rawa riki westiora tetai joni itanribi 
ishtonbires jaweki akai.

Onan joni

34

Winotabo yoia                     Onan yosi



Moatian shipibobora ipaonike waiyomama waiya iti, ja 
wainko iti jake jatibi jaweki banakana.

Rama iki moatian ipaoni jisama, ramara jake non kaibobo 
maroxon jawekiaibores, nonbishaman axon atiribi ikebi, 
non ayamai, wetsabaon axebores mawai kopi.

Jaskarakopi waiya iti

35

Winotabo yoia



36

Winotabo yoia                     Onan yosi



Benbon tee atibo ipaonike; xoboati, oroti, 
nonti ati, itan wetsa jawekiboribi.

Ainbobaona ipaonike: piti ati, jato 
xeamati, chopa patsati, bake koiranti, 
itan wetsa teeboribi.

Ainbobaon itan benbobaon ati tee

37

Winotabo yoia



Winotabo yoia                     2

38

Onan yosi



Winotabo yoia

Non axe ikatiai yometso itima, janso 
itima, chikish itima. Rama jaskarama iki 
ainbobaon teeribi benbobaon akai iamax 
benbobaon teeribi ainbobaon akai.

Moatian itan ramatian non-axe

39



Winotabo yoia                     2

Jaton paronkoniax, bexon akana iki jatiribi inkabo retekin.

Jatiribibo jabakana iki jakoma jawekibo akanai oinax 
joneti. Bekana iki Tambo itan Urubamba parorikeax. 

Jain beaxki ikana iki tsamabo iki, jatiribi tsamabo bokana 
iki paro rebokiri, wetsa tsama ikana iki paro naponbekon, 
jatian wetsabo bekana iki neri chiponkiri”. 

40

Onan yosi



Winotabo yoia

Pekon Nima
Nuevo Olaya 
jemankonia
Pekon: Jakonshoko akin chopa pekaori kewea.

Nima: Wenimaa, chankata, mesko axon tee akai joni.

Onan yosi

41



Winotabo yoia                     2

42

Onan yosi



Winotabo yoia

Shipibo jonibora mesko wai akaibo 
iki: ani, senen ani itan maxko, jain 
banakanai: paranta, atsa, xeki, choin, 
yoshpe, poa, itan wetsaboribi. Jainoa 
jawekiati bixon non bakebo, bababo itan 
non rarebobo jawekiakinti. 

Meskokeska non waibo

43



Winotabo yoia                     3

44

Onan yosi



Winotabo yoia

Benbo bakebaonra jaton papan tee 
akaiboribi ati jake; nonti ati, xobo 
ati, pia ati, tawinti ati, xakiti ati itan 
wetsa teeboribi ati.

Jatian ainbo iketian jawen titan axeai: 
Yoa ati, chopa patsati, waxmen ati, sintan 
ati, chomo ati, kenpo ati itan wetsabo 
ribi. 

Non xobonkoxon akai teebo

45



Winotabo yoia                     3

Noa jane menikanai

“Janera non shinanai bakeya ixon, jara mecha joni 
iki, jara rayá joni iki, jawen janen non bake atira ibirai 
jaskaribi non bake inon.

Jaskara shinantananra akanai bake janekin, bake 
ainbobora janekanai jaton ika iamax jaton jisa neskarabo 
iketian; rayá iketian, waxmen akai iketian, toro axon 
janbi chopai iketian, jaskaribi janekanai koshi yoinabaon 
janekiboribi: ino, inon sina, ronin, metsa, jaskaakin non 
janeai bake pikoketian”.

46

Onan yosi



Winotabo yoia

“Moatianbi riki noa Shipibo Konibo jonikonbo janekonya, 
meskó jawekiainxonbo noa menikana: bake pikoketian 
poko xatexon, pano akin chokaxon, merayanin isinai 
benxo axon. Jaskaribiakin non janekonbora noa 
menipaokanike oni pae meranribi jakoinra ointanan 
noa akatikanai janekin; chaikoni jonibaon janenribi noa 
janepaokanike, taman keneyabaon janeribi noa jane 
paokatikanai, itanribi boanai jonibaon janeribi noa 
menipaokatikanai, jatokeskaribi aniax noa itikopi”.
(TESORO de nombres SHIPIBO – KONIBO Registro Nacional de Identificación y Estado Civil 
(RENIEC) 2018 p. 89)

47



Winotabo yoia                     3

Nuevoolaya jemankonia
Raten: Koshi joi.

Mea: Ainbo soi itan metsa.

Onan ainbo

“Atsa betan parantara non 
jainbicho banati yamake, 
atsara parantanin omisai, atsa 
betan xeki iki jaskaribi, xekira 
parantanin omisai, atsa patax 
kankan bana ikai jakonishaman iki.

Nonra akai nawenaketian natobo banakin; kaimito, 
isonxoma, mankoa, wanin, naranxa, itan wetsa 
yobinboribi”.

Jaskaakin yoabo banati

48

Onan yoxan



Winotabo yoia

“Benbobaon tee ati jawekibo; nontiati, winti ati, pia ati, 
kanoti ati, tsakati ati, mabocho ati, too atin yoinabo reteti, 
wainkonia jiwi rerati, jaabo iki benbon akai teebo”.

“…kachiokea yoina too atinin reteti iamax kanotinin itan 
pian yomeratibo ikatia benbobaon ati teeres”.

Benbobaon akai tee

49



Winotabo yoia                     4Onan yoxan

“Mapó ati jawekironkiki non ainbobaon kikin akin 
onan onanbiresa, nato jaweki atironki iki bakexontako 
inontianbi axekana jaweki. Ja mapó meinkanaronkiki kikin 
wachoshoko, janronki meskokeska chomoshokobo akanti 
atipanke, ja axonronkiki jakonshokoakinbo sikakanai 
itanribi jakonshoko akin keneakanai, sionshokobo 
metsashoko itiakin”.

Ainbobaon akai teebo

50



Winotabo yoia

“Axerakanai neskarainoaxbo: xobonkoniax, wainkoniax, ian 
ikainoax, kachiokeax, itan wetsa tee akainkoniaxribi.

¿Bakexontakoki jawen titanbicho axeai? Bake xontakora 
axeai mapó ati, waxmen ati, yoman timati, jainoax chopa 
patsati, ikaxbi nonbicho axeayamai, axearakanai jawen 
wata titan, jawen wetsa rekeman itanribi jawen yoxaman”.

¿Jaweranoaxki itan tsoabaonki noa tee axeai?

51



Winotabo yoia                     4Onan yosi

Menin Metsa
Menin: Jakoankin jaweki 
akai joni

Metsa: Yora metsashoko joni.

Onan joni

“Noa Shipibo benbobaonra akai meskokeska teebo non 
jemankoxon, non akai winti, wetsatian noa kai pacho 
tayannoxon tsekai, bexon oi beaitian wai teebo ati 
yamaketian non xobonxon akai ja tee.

Mesko tee non akaibo

52



Winotabo yoia

“Moatianra noa shipibo 
jonibaon ainbonin teebo 
ayapapaonike, ainbo 
akin shinanai inaketian, 
jaskaribi ainbonin benbon 
tee atima, benbo akin 
shinanai inaketian.

Ramatian ainbobaonribi 
moa wai rerai jatian 
benbobaonribi chopa patsati atipanke non axemeran 
meskokeskati noa tsaikata ikax, moatian ikatiaikeskama”.

Ramatian ainbobaon itan benbobaon akai teebo

53



Jaskati noa tsinkikanai3Ja yoiai

54



Noa Shipibo jonibaonra 
Niibo kikiankin koiranke ja 
iki noakeskaribi, jatibi jiwibo 
riki iboyabo, jaskara kopi jan 
noa meniai niwe, jan noa 
meniai rao, isini raometi.

Jain noa ika mai niibo

55

Winotabo yoia                     Onan yosi



Ranin Rono

Ranin Rono riki panaya jemameax pikota, 
jatibi jemankoxon kikiankin onankana 
joni. Axeamis itanribi non axe kikin 
onana joni, japari mesko tsinkibo ikainko 
koshi iikirana yosi.

Onan joni

57

Winotabo yoia



“Ninkawe neskara riki, non reken yosibo, non reken yoxanbo 
ramatiankeskama ipaonike wirakochabo xaranma, 
noabobiresbiri shipibo, xetebo, konibo jaskara.

Jatian piti ochoma, yoinabo ochoma, jenemea, nimeranoa 
mebiya, peia, main niaibo, yoinabo icha, mari, jono, ano, 
yawish jaabo, jatian oa joxo atapabo yama”.

Reken yosibo jaskara ipaokani yosin noa 

yoiai yoyo axon onanon ikanwe

58

Winotabo yoia                     Onan yosi



“Xetebo jonibora ipaonike nato 
Contamana chiponkiri ikabo 
Awaitia wean pikota neri jaa 
ipaonike shipibo jonibo, jainoax 
joax reboki ikabo Tupac 
Amaru reboki ikabo konibo 
jonibo”.

Jaskarabo ipaokani

Winotabo yoia



Jaskarain xetebaon yomeraáni

Xetebo jonibo ipaonike iaman yapa tsakaibo, kabori tsakai, 
jainka manxan icha, koshori, abo, itan manxanteobo 
kenita. Xetebo jonibora ipaonike paranta jonshin ikaibo. 
Pish pish iki shipibobaon joi.

Jaskati noa yoyo ikaibo.
•	 Chonpish iki xetebobaon joi.
•	 Konibo jonibora ipaonike wetsaresibi joiabo.
“Reken jonibaon jaskaakinbiri janoxon jawekibo akaira 
ipaonike nikamea yoinabo yomerati, yapa ati, yobinbo 
tsinkiti itanribi ja jawekibo aki ipaokanike ochobo boan 
boani – ichax, jawen rarebobobetan”. 

Winotabo yoia



Winotabo yoia                     2

Onan yoxan



Winotabo yoia

Jainoax pikota jema riki Charomashi, 
nawan join aka Porvenir.

Rai Rate (Amelia Garcia Lomas)

“Padre franciscano jaton jeman nokoxon 
yoiai iki jema ati. Wetsa jonimaboribi, 
shinan koshiabo, ese onanbo. 1970 
baritianra shipibo jonibo moa jakoni 
tsinkiti peokota iki.

Paeri nokoxon jato yoini

Non raokati

“Non Reken yoxanbora ipaonike metsashaman Chitonti 
saweyabo, rakotiyabo, ikaxbi ramatian jaskarabo yamake 
moa. Nawan axekan noa mapoa, nonbi nawan axe 
chibani. Shipibo titabaon apariai chitonti, ja iki moa ipaoni 
jisashamanmaribi”.

Onan yoxan



Winotabo yoia

“Moatian non reken yosibora ipaonike, nawabaon kenaxon 
yonoai jonibores, bokatikanai poroto wai akibo. Ani piti 
akax ipaokanike moatian pii jowe iki, jemanko chankatax 
sai iki, jato kenai”.

Rekenbo jaskati tepaoni

Winotabo yoia                     2

“Nawabora ipaonike ochokeax jaton jaweki 
bei noa ikainkobo nokoti, ja nokoketian 
ipaokani, “Wiracochara nokokeee iki sai 
ipaokanike moatian non yosibo. Jaskaribi 
ipaokanike warapo nayakaya chaniti boi, 
moa chanita pekao netexabaketianpari 
bekatikanai, nonti aniositon taras ipaketi, 
ocho boi jaskaribikatikanai”.

Jaskaaxon jawekibo bipaokani

Onan yosi



Winotabo yoia

Wasan Weni

Nato non 
axe onan joni 
riki kayaria 
jemankonia 
jawen kenshaman 
jaweki riki yapan teeti, rama riki sokota 
chonka sokota (66) baritiaya.

Onan joni

Winotabo yoia                     3

Winotabo yoia

“Non rekenbora ipaoninke raya itan 
teetai yosibo, raometaibo, jaska axonra 
jabaon apaonike wai akin, jaton 
bakebaon jawekiati.

Jaton waiinko banakanaibora ipaonike; 
paranta, atsa, xawi, isonxoma, kaimito 
ja jawekibora apaokanike banakin 
jaskaaxon chinibakebo jawekiakintikopi. 

Non rekenbaon koriki bipaoni

Jaskaaxon yoabo jaweki akatikanai

“Moatianra jainshaman yoabo axon 
marotira yamapaonike, apaokanike 
jaton bakebo, jawen kaibobo jaweki 
akintibores, kenaxonra akatikanai tama 
xeati, atsa xeati itanribi paranta xeatibo 
axon jato xeakinkin, moatian ipaokanike 
yoashimabo”.

Onan yosi



Winotabo yoia

Ochokeax yoyo iananti yama, wetsanko winotai jawekibo 
onanti yama ikatiai, jatian jaskaaxon ochokea winotai 
jawekibo onanti ipaonike chiikoin, chixka, popo, chiki itan 
wetsa jawekibo. Nawabora non jemanko tsoabi yama 
ipaokanike, noabires jakanabo ikatikanai, jakopi non 
yosibo ipaonike nawan join onamabo.

“Nawabora bepaokanike westitires, jaton jawekibo bei, 
jaton kenai jawekibo jato maromai ikaxbira ipaonike 
kanpiores, koriki yama, ja ipaonike moatian menianantires.

Ramatianra moa non oinai, non ranonbo moa korikiati 
shinanyabo, non kaiboboriki moa ani jeman bokanabo, 
jaton bakebo kirika amai”.

Onan yosi



Winotabo yoia

Isa Beso 76 Baritiaya

Contamanainoax pikota 
joni, ramara jawen iti iki 
Charomashi jema. Mecha, 
wame reteai, amakiri itan 
wetsa ani yapabo tsakai 
joni. Pirotanin tsinitiainko maxkama, ja 
iki kikin jawen kenshaman jaweki.

Isa Beso 

Winotabo yoia                     4Onan yosi

74



Winotabo yoia

“Jemanko ikana shipibo – konibo jonibora 
jakanke mesko jawekibo akaxbobiribi 
janshaman kikini teekanaibo iki wai 
axon menoi jaskaxon yoabo banati kopi, 
yomerati jaweki, yoinabo reteti kokoti 
yobinbo tsinkiti, mapo ati itanribi mesko 
wetsa jawekibo ribi itanribi akanairibi iki 
jiwi xatekin1”. 

Winotabo yoia

“Non yosibora ipaonike kikin maekas 
jonibo, kawan kawanaibires jonibo. 
Jaskaribi ipaonike wishtininti xatexon 
taranai yosibo, jaskaaxon jaton 
bakebo mesko jawekibo bixonti kopi.

Moatian non rekenbo winotabo 4Ja yoiai

78



Nato xabainkora non 
onani kai, tsoarin noa, 
jawekeskaboki noa ibeirana 
itan wetsaboribi. Irake akai 
jan noa yoia jonibo, non 
chinibakebaon onanti kopi.

79



80

Winotabo yoia                     Onan yosi



Axeamis Xawan Nita, Panaya joni. Non 
axe keyonaketian wishai, ani shinanya, 
ese onan itan isinaibo xeyotai.

“1977 baritianra peokotai bakeranobaon 
jatonbiribi westiora organización aka 
jawen jane ika iki “Ernesto Che Guevara”

Jaskatibo noa tsinkiti peokoti 

ibeiranabo

Winotabo yoia



“Ja pekao janekana ika iki juventud revolucionaria.

1978 baritianra juventud nativa de Ucayali JUNAU akin 
janekana peokota iki, jara peokotai ucaya paro janbiribi 
Ucayali janekanainko iamaxon maishian jemankoxon ani 
tsinkixon saa axon akanketian”

Winotabo yoia                     Onan yosi



“Jakatiai kimisha ani organizaciones, paro naponbekon 
organización akana ika iki nato:

Mapo revolución, jaton rekena koshi ika iki Mareo Arevalo, 
ja pekao boaibo ika iki: Mateo Guimaraes, José Reátegui 
itanribi Antonio Gómez Sánchez

Paro chiponkiri ika iki

Tapon revolución jaton rekena koshi ika iki: Julio 
Urquía itanribi Shahuano kaibobo, jaabo ika iki Pishki 
paromeran jaa jonibo”.

Winotabo yoia



84

Winotabo yoia                     Onan yosi



“Paro reboki ika iki Juan Santos 
Atahuallpa akin janekana: rekena koshi 
ika iki Saúl Rojas Panduro, japekao 
boaibo ika iki Carlos panduro, Milton 
Silva, itanribi Alfonso Urquia. Jaskati 
tsinkikanara ika iki shipibo jonibo nato 
paronko, ja ika iki sontaro juan Velazco 
Alavarado apo inontian”.

Winotabo yoia



Winotabo yoia                     2

Onan yosi



Winotabo yoia

Jaskarainxon shinanribikana iki jatibi 
jemabobetan tsinkixon shinan akax yoyo 
ikanti, ja tsinkiti ika iki Otokoro jemanko, 
ja jato ikinaira ika iki Saul Rojas, Gilberto 
Silvano, Carlos García, Milton Silva, 
Alfonso Urquía rebokia shipibo jonibo, 
jabo ika iki Juan Santos Atahuallpa koshi 
iikerna jonibo”.

Winotabo yoia                     2

Onan yosi



Winotabo yoia

1980 baritia, 26 marzo oxe peokana 
iki reken tsinki, jaska axón FECONAU 
pikonoxon, nato tsinki ika ika iki axeamis 
Ranin Rono (Angel Soria Rodriguez) renita. 

Onan yosi



Winotabo yoia

Moa ja jawekiati senen ayonxon, 
chanikana iki rebokia, napobokomea 
shipibo jemabo, ani tsinki iti, jain joa iki 
jaton koshi: Gilberto Silvano Gonzales, 
jawen tsinkikan jane ika iki “Juan Santos 
Atahuallpa” paro rebokia shipiboana.

Onan yosi



Winotabo yoia

Jaskataxra Panaya jeman tsinkikana iki, 
20, 21 itan 23 enero oxe, 1981 baritia, 
peokana iki ani tsinki, neno bekana ika 
iki sokota chonka jemamea koshi jonibo, 
jaskaribi 4 joni oinaires.

Onan yosi



Winotabo yoia

Nenoax tsinkitanan shinanxon janekana iki 
neska akin nato non kaibo jonibo:

Renita Koshi: Gilberto Silvano Gonzales.
Japekao ika koshi: Angel Soria Rodríguez.
Jan jato tsinkiai: German Zavaleta Galarreta.
Jatokopi reteananai: Alejandro Panduro Pezo.
Esse seneamai: Francisco Sánchez Silvano
Tee akaibo yoiai: Glorioso Castro Martínez.
Kirika wishai: Tomas Sánchez Rodríguez.
Koriki oinai: Alejandro Bautista Encinas.
Raenanti oinai: Eliseo Amasifuen Suarez
Axebo oinai: Carlos Dávila Urquia.
Bakeranobo oinai: Rodolfo Linares Yui”.

Winotabo yoia                     3

Ja kopi kirikanin reteananox akana shinanbo.

1.	 Jemabo mai kirikaya iti.

2.	 Jemabo iskoiraya, raometi xobo, yami mapon yoyo 
iti, jakon akin bimibo kopi iti itanribi apon koriki 
jan teeti meniti.

3.	Bakeranonbo kirika akax wirakochabo iti itannan jaton 
jema akinti.

Onan yosi



Winotabo yoia

Jatibi jema non yoyo ikaibo itan tsinkitabo onamati kopi.

Kopirabo jaweki ikaitian.

Non jemanbo non kaibbo raonai itan non raon iti kopi.

Ani jeman kirika akai bakebo apon akinti kopi.

Jakoankin kirikabo axeamisbo axonti kopi.

4.

5.

6.

7.

8.

Winotabo yoia

“Jaabo akana iki jaskara jawekibo 
apon axonyamaitian reteanakinti kopi, 
jaskatax ikatikanai non jeman kopi 
mesko patoronbobetan join ianaxon 
mesko jawekibo amakin.

Winotabo yoia                     4Onan yosi

100



Winotabo yoia

Ramakamanbi jaresparike nato tsinkitax 
reteananti ini FECONAU, nokoribira iki 
baritiabo kikini FECONAU namana nete, 
jaskara itaibi Robert Guimaraes Vasquez 
nin weninribia iki.

Luis Marquez Pinedo 
Soi Pino

Ernesto López Magín 
Biri Mano

Manuel Amaringo Ruiz 
Xanen Rawa

Celia Cauper Venancino 
Raten Mea

Elí Sánchez Rodriguez 
Pakan Meni

Douglas Tangoa Sanchez 
Isa Sina

Gustavo Romaina Panduro 
Pekon Nima

Artemio Vasquez Acho 
Menin Metsa

Onan yosi / Onan yoxan



Angel Soria Rodriguez  
Ranin Rono

Alfonso Magin Garcia 
Wasan Weni

Richard Manuel Soria Gonzales    
Xawan Nita

Robert Guimaraes Vásquez 
Pekon Sani

Amelia García Lomas 
Rai Rate

Octavio Ochavano Barbaran                
Isa Beso

Mateo Guimaraes Magín              
Wasan Bari

Marco Antonio Venancino Valles                   
Korin Mea



Irake Aká

Nato tee riki non onan yosi itan yoxanbaon 
jaskara winotabo yoia ninkaxon non aka, 
jaton akatoninbiribi, onanatonbiri itanribi 
oinatonbiribi shinanxon noa yoikanabo, 
jaskarakopira non jaabo irake akai, non 
axebo itan non onana jawekibo jatoiba 
koshipari iketian.

